
Skipholti 29, 105 Reykjavík  

Sími: 551-5166, fax: 551-5136 
Netfang: kgeysir@kgeysir.is    

Veffang: www.kgeysir.is 

Fimmtudaginn 24. maí sl. var hinn árlegi 
aðstandenda-og kynningardagur haldinn 
hátíðlegur í Klúbbnum Geysi. Húsið var 
opið gestum og gangandi frá 13-18.  
Boðið var upp á kynningarferðir um 
húsið. Einnig var hægt að gæða sér á 
glæsilegu kaffihlaðborði sem 

eldhúsdeildin hafði töfrað fram og vakti 
mikla lukku. Var sýnd glærukynning um 
Klúbbinn uppi á 3. hæð fyrir þá sem vildu 
kynna sér starfsemina nánar.  
Allir voru hressir og nokkuð jafn straumur 
af fólki yfir daginn og var dagurinn í 
heildina vel heppnaður. 

Aðstandenda– og kynningardagur í Klúbbnum Geysi 



 

Art Works í Milwaukee 

Á 14. alþjóðlegu ráðstefnunni í 
Milwaukee verður haldin sýning á lista-
verkum félaga og starfsmanna 
klúbbhúsa. Listaverkin eiga að vera 
tvívíð en geta að öðru leyti verið með 
hvaða formi sem er. Félagar og 
starfsmenn Klúbbsins Geysis eru 
hvattir til að taka þátt í þessari áhuga-
verðu sýningu. Nánari upplýsingar 
gefur skrifstofudeild. 

Stjórnarfundur 
Stjórnarfundur var haldinn mánudaginn 7. 
maí.  

Góð staða er á fjármálum Klúbbsins 
Geysis og jákvæð breyting frá fyrra ári. 
Betri afkoma er vegna aukinna rekstrar-
tekna. Framkvæmdaáætlun er vel unnin og 
greinileg. Eftir árið er gott að bera hana 
saman við ársskýrslu.  
Þjónustusamningur við Félagsmálaráðu-
neytið er ekki kominn á hreint. Unnið er að 
því að fá eitt stöðugildi til að þjónusta ein-
staklinga sem eru að fara í sjálfstæða bú-
setu og gætu nýtt sér Klúbbinn Geysi. 
Ekki er enn félagi í stjórn en óskað eftir því 
að málið verði rætt á húsfundi og tillaga 
lögð fyrir stjórnina. Samkvæmt úttektinni 
2005 er talið æskilegt að einn eða tveir 
félagar séu í stjórninni. 
Í júní koma starfsmaður og félagi frá 
Mosaic í London og dvelja hér á landi í tvo 
daga, starfa í Klúbbnum Geysi og gefa ráð 
(fylgja eftir framkvæmdaáætlun sem gerð 
var í Mosaic klúbbnum 2006).  

Árangurskönnun 
Árangurskönnun á starfi Geysis hefur 
legið frammi frá því um miðjan apríl. 
Nú hefst vinna við úrvinnslu 
könnunarinnar. Alls svöruðu 40 félagar 
sem er svipað svarhlutfall og í fyrra. 
Von er á niðurstöðum í næsta Gosi 
eða  

Finnlandsferðin 
Mánudaginn þann  28. maí lögðu þær 
Sigríður Gísladóttir starfsmaður og 
Stefanía Arndal félagi upp í ferð til 
Finnlands. Ferðin stendur til 4. júní. 

Tilgangurinn er að taka þátt í vinnumiðuð-
um degi hjá Helsingin Klubitalo klúbbhús-
inu í Finnlandi. Þar fæst væntanlega góð 
reynsla af því hvernig annað klúbbhús 
starfar og getum við lært af því. Styrkur 
frá Menningarsjóði Íslands og Finnlands 
gerði ferðina mögulega. Eiga þeir góðar 
þakkir skilið fyrir framlagið. Nánar verður 
sagt frá heimsókninni þegar þær stöllur 
snúa til baka frá Finnlandi. 

Frá heimsókn maka forseta Finnlands 
til finnska klúbbhússins 



  

Fréttir af   
húsfundum í maí 

2. maí: Kristinn H. vitnaði í grein eftir Yatsko 
þar sem fjallað er um ákvarðanatöku í klúbb-
húsum. Miklar og heitar umræður urðu um 
hvaða deildir geta tekið sameiginlegar ákvarð-
anir um það er klúbbhúsið varðar og ábyrgð 
starfsfólks og framkvæmdastjóra. Benni taldi 
að félagar fyndu fyrir meiri ábyrgðartilfinn-
ingu ef deildir myndu sjá meira um sín mál. 
Kristinn E. lagði fram framkvæmdaáætlun 
fyrir Klúbbinn Geysi vegna ársins 2007. Lagt 
var til að flytja hugarflugsfund fram í 
september/október. Fyrirlögð 
framkvæmdaáætlun var samþykkt. 
9. maí: Kristinn E. telur nauðsynlegt að fá 
starfs- og námsráðgjafa til starfa í atvinnu og 
menntunardeild. Rætt var um hvort ekki komi 
til fastur starfsmaður í viðhaldsdeild enda 
vantar ekki verkefni. Áframhaldandi samstarf 
við AUS gæti komið sterkt inn. Ákveðið var 
að Ásta fengi RTR starfið  í ráðuneytinu og 
Stefanía færi í Finnlandsferðina. Tillögur 
komu frá stjórnarfundi um að fá tvo félaga í 
stjórn. Klúbburinn setji sér einhverjar reglur til 
að velja félaga til setu í stjórn. Taka skal málið 
fyrir á stefnumótunarfundi. 
16. maí: 
Flétta þarf framkvæmdaáætlun inn í starf 
deildanna. Stór og mikilvæg málefni gleymast 
af því að horft er svo mikið á smáu málin. 
Aðstandendahópur er starfandi hjá Hugarafli 
og Geðhjálp. Ekki talið að slíkur hópur falli að 
starfsemi Klúbbsins Geysis. Þó er  nauðsynlegt 
að þekkja til hjá þeim hinum. 
Hádegisgöngur verður fastur liður hjá Geysi og 
fer einn starfsmaður og félagar í gönguna. 
23. maí: 
Aðstandendadagurinn verður á morgun 24. 
maí. Sumum fannst verðið fyrir kaffi og 
meðlæti hátt og ástæða til að ræða það nánar. 
Heimir og Sigga sáu um undirbúning fyrir 
afmæli Klepps. Benni verður þar fyrst á vakt 
ásamt Björk. Síðan tekur Sigga við. 
Útgáfu á Gosinu hefur verið frestað en eftir er 
að ljúka við tvær greinar. Tillaga er um að 
starfsmaður og félagi skrifi saman greinina 
„Horft um öxl“. 
Hugmynd um að skipta hádegisgöngunni eftir 

deildum. Tekið verði upp á morgunfundi hvaða 
deild sér um gönguna hverju sinni. Hugmynd 
um að ákveða deginum áður hver sér um 
morgunmatinn daginn eftir. Spurning um að 
maturinn verði fjölbreyttari. 
30. maí: 
Aðstandenda– og kynningardagurinn hepp-
naðist mjög vel. Tímasetning betur heppnuð en 
í fyrra. Virkni var góð í húsinu og jafnari 
straumur gesta yfir daginn. 
Hugmynd kom fram um að bæta útlit hússins 
þannig að það sæist betur. Mála húsið í stíl við 
merki Klúbbsins. Til stendur að gera nýtt merki. 
Fara að ganga í þessa vinnu fyrr en síðar. 
Þarf að mála á 3. hæðinni. Þorkell kallar eftir 
hjálp frá öðrum félögum. Búið að sparsla og á 
eftir að mála. Verður tekið fyrir á morgunfundi 
hverjir verði tilbúnir í verkið. 

Fréttir af framkvæmdum 

Verið að leggja stokka á 3.hæð 



 

Klúbburinn Geysir er opinn alla virka daga frá kl. 08:30 - 16:00,  
nema föstudaga er lokað kl. 15:00. 

Fimmtudagur 7. júní 
Opið hús í Klúbbnum Geysi.  
Stendur frá 16:00 til 20:00.  

 
Fimmtudagur 14. júní 

Hjólreiðaferð 
Lagt af stað frá Geysi kl. 16:00 

 
Fimmtudagurinn 21. júní 

Kjarvalsstaðir. Farið á  
sýninguna Magma/Kvika um  

íslenska samtímahönnun.  
Lagt af stað frá Geysi kl. 15:00. 

 
Fimmtudagur 28. júní 

Ganga og grill í Heiðmörk. Lagt af stað   
frá Klúbbnum Geysi kl. 16:00. 

Ráðning til reynslu 

Deildarfundir 
Fundir í deildum eru haldnir á hverjum 
degi kl. 09.30 og 13.00 þar sem farið 
er yfir verkefni sem liggja fyrir hverju 

sinni. Við hvetjum félaga til að mæta á 
fundina.  

Morgunfundir 
Morgunfundir eru nú alla morgna og 
hefjast klukkan 09.00. Munið frían 
morgunmat frá kl. 09.00 til 09.30 

Allir að mæta! 

Bjarki Elí Ólafsson hefur verið ráðinn í 
RTR starfið í Hagkaupum. Hann hóf 
störf þann 20 maí. 
Einnig hefur verið ráðið í laust RTR 
starf í félagsmálaráðuneytinu. Ásta 
Andrésdóttir var valin og mun hún 
hefja störf í júní. Við óskum þeim 
Bjarka og Ástu innilega til hamingju.  

Sjálfstæð Ráðning 
Guðni Helgason hefur hafið störf hjá 
upplýsinga- og tæknideild hjá N1. Hann 
hóf störf um miðjan maí í 100% starfi. Við 
óskum Guðna innilega til hamingju með 
nýtt starf. 

Nýr starfsmaður hjá Geysi 

Heimir Guðmundsson hóf störf í 
Klúbbnum Geysi þann 14. maí. Heimir 
starfaði áður við iðjuþjálfun hjá 
Landspítala Háskólasjúkrahúsi. Hann 
útskrifaðist frá Myndlista– og handíða-
skólanum 1980 og síðan frá Parsons 
School of Design í París 1988. Um leið og 
við bjóðum Heimi velkominn til starfa 
vonumst við til þess að klúbburinn fái að 
njóta starfskrafa hans sem lengst, en 
ráðning hans er tímabundin eins og er. 

Bjarki að störfum í Hagkaup 


